
কৃষ্ণ  যজুর্বেদীয  তৈত্তিরীয  সংহিতাযাং
সপ্তমকাণ্ডে  চতুর্থঃ  প্রশ্নঃ  – সত্রকর্মনিরূপণং

ও -ন্নমঃ  পরমাত্মনে , শ্রী  মহাগণপতযে  নমঃ ,
শ্রী  গুরুভ্যো  নমঃ  ।  হ॒রিঃ॒  ওম্  ॥

বৃহ॒স্পতি॑রকামযত॒  শ্রন্মে॑  দে॒বা  দধী॑র॒ -
ন্গচ্ছে॑য -ম্পুরো॒ধামিতি॒  স  এ॒ত -ঞ্চ॑তুর্বিগ্ 
ম্শতিরা॒ত্র -ম॑পশ্য॒ -ত্তমা -ঽহ॑র॒ -ত্তেনা॑যজত॒
ততো॒  বৈ  তস্মৈ॒  শ্রদ্দে॒বা  অদ॑ধ॒তাগ॑চ্ছ -
ত্পুরো॒ধাং -যঁ  এ॒বং -বিঁ॒দ্বাগ্ ম্স॑ -শ্চতুর্বিগ্ 
ম্শতিরা॒ত্র -মাস॑তে॒  শ্রদে᳚ভ্যো  মনু॒ষ্যা॑
দধতে॒  গচ্ছ॑ন্তি  পুরো॒ধা -
ঞ্জ্যোতি॒র্গৌরাযু॒রিতি॑  ত্র্য॒হা  ভ॑বন্তী॒যং -
বাঁব  জ্যোতি॑র॒ন্তরি॑ক্ষ॒ -ঙ্গৌর॒সা -বাযু॑ - [-
বাযুঃ॑ , ই॒মানে॒ব ] 1

-রি॒মানে॒ব  লো॒কান॒ভ্যারো॑হন্ত্যভি  পূ॒র্ব -
ন্ত্র্য॒হা  ভ॑বন্ত্যভিপূ॒র্বমে॒ব  সু॑ব॒র্গং -
লোঁ॒কম॒ভ্যারো॑হ॒ন্ত্যস॑ত্রং॒ -বাঁ  এ॒ত -
দ্যদ॑ছন্দো॒মং -যঁচ্ছ॑ন্দো॒মা  ভব॑ন্তি॒  তেন॑
স॒ত্র -ন্দে॒বতা॑  এ॒ব  পৃ॒ষ্ঠৈরব॑  রুন্ধতে
প॒শূঞ্ছ॑ন্দো॒মৈরোজো॒  বৈ  বী॒র্য॑ -ম্পৃ॒ষ্ঠানি॑
প॒শব॑ -শ্ছন্দো॒মা  ওজ॑স্যে॒ব  বী॒র্যে॑  প॒শুষু॒
প্রতি॑  তিষ্ঠন্তি  বৃহ -দ্রথন্ত॒রাভ্যাং᳚ -
যঁন্তী॒যং -বাঁব  র॑থন্ত॒রম॒সৌ  বৃ॒হদা॒ভ্যামে॒ব  [ ]
2

য॒ন্ত্যথো॑  অ॒নযো॑রে॒ব  প্রতি॑  তিষ্ঠন্ত্যে॒তে
বৈ  য॒জ্ঞস্যা᳚ঞ্জ॒সায॑নী  স্রু॒তী  তাভ্যা॑মে॒ব
সু॑ব॒র্গং -লোঁ॒কং -যঁ॑ন্তি  চতুর্বিগ্ 
ম্শতিরা॒ত্রো  ভ॑বতি॒  চতু॑র্বিগ্ ম্শতিরর্ধমা॒সা
-স্সং॑ বঁথ্স॒র -স্সং॑ বঁথ্স॒র -স্সু॑ব॒র্গো  লো॒ক -
স্সং॑ বঁথ্স॒র  এ॒ব  সু॑ব॒র্গে  লো॒কে  প্রতি॑



তিষ্ঠ॒ন্ত্যথো॒  চতু॑র্বিগ্ ম্শত্যক্ষরা
গায॒ত্রী  গা॑য॒ত্রী  ব্র॑হ্মবর্চ॒স -
ঙ্গা॑যত্রি॒যৈব  ব্র॑হ্মবর্চ॒সমব॑  রুন্ধতে
ঽতিরা॒ত্রাব॒ভিতো॑  ভবতো  ব্রহ্মবর্চ॒সস্য॒
পরি॑গৃহীত্যৈ  ॥  3 ॥
(অ॒সাবাযু॑  – রা॒ভ্যামে॒ব  – পঞ্চ॑চত্বারিগ্ 
ম্শচ্চ ) (অ . 1)

যথা॒  বৈ  ম॑নু॒ষ্যা॑  এ॒ব -ন্দে॒বা  অগ্র॑  আস॒ -ন্তে॑ -
ঽকাময॒ন্তা -ঽব॑র্তি -ম্পা॒প্মান॑ -ম্মৃ॒ত্যু -
ম॑প॒হত্য॒  দৈবীগ্ ম্॑  স॒গ্ ম্॒সদ॑ -ঙ্গচ্ছে॒মেতি॒
ত  এ॒ত -ঞ্চ॑তুর্বিগ্ ম্শতিরা॒ত্র -ম॑পশ্য॒ -ন্তমা -
ঽহ॑র॒ -ন্তেনা॑যজন্ত॒  ততো॒  বৈ  তে -ঽব॑র্তি -
ম্পা॒প্মান॑ -ম্মৃ॒ত্যু -ম॑প॒হত্য॒  দৈবীগ্ ম্॑
স॒গ্ ম্॒সদ॑মগচ্ছ॒ন্॒ . য  এ॒বং -বিঁ॒দ্বাগ্ ম্স॑ -
শ্চতুর্বিগ্ ম্শতিরা॒ত্র -মাস॒তে -ঽব॑র্তিমে॒ব
পা॒প্মান॑ -মপ॒হত্য॒  শ্রিয॑ -ঙ্গচ্ছন্তি॒  শ্রীর্ 
হি  ম॑নু॒ষ্য॑স্য॒  [শ্রীর্ হি  ম॑নু॒ষ্য॑স্য , দৈবী॑
স॒গ্ ম্॒স -জ্জ্যোতি॑ -] 4

দৈবী॑  স॒গ্ ম্॒স -জ্জ্যোতি॑ -রতিরা॒ত্রো  ভ॑বতি
সুব॒র্গস্য॑  লো॒কস্যানু॑খ্যাত্যৈ॒  পৃষ্ঠ্য॑ -
ষ্ষড॒হো  ভ॑বতি॒  ষ -ড্বা  ঋ॒তব॑ -স্সং বঁথ্স॒রস্ত -
ম্মাসা॑  অর্ধমা॒সা  ঋ॒তবঃ॑  প্র॒বিশ্য॒  দৈবীগ্ ম্॑
স॒গ্ ম্॒সদ॑মগচ্ছ॒ন্॒ . য  এ॒বং -বিঁ॒দ্বাগ্ ম্স॑ -
শ্চতুর্বিগ্ ম্শতিরা॒ত্রমাস॑তে  সং বঁথ্স॒রমে॒ব
প্র॒বিশ্য॒  বস্য॑সীগ্ ম্  স॒গ্ ম্॒সদ॑ -
ঙ্গচ্ছন্তি॒  ত্রয॑স্ত্রযস্ত্রি॒গ্ ম্॒শা
অ॒বস্তা᳚ -দ্ভবন্তি॒  ত্রয॑স্ত্রযস্ত্রি॒গ্ 
ম্॒শাঃ  প॒রস্তা᳚ -ত্ত্রযস্ত্রি॒গ্ 
ম্॒শৈরে॒বোভ॒যতো  ঽব॑র্তি -ম্পা॒প্মান॑মপ॒হত্য॒
দৈবীগ্ ম্॑  স॒গ্ ম্॒সদ॑ -ম্মদ্ধ্য॒তো  [স॒গ্ ম্॒সদ॑ -
ম্মদ্ধ্য॒তঃ , গ॒চ্ছ॒ন্তি॒  পৃ॒ষ্ঠানি॒  হি ] 5

গ॑চ্ছন্তি  পৃ॒ষ্ঠানি॒  হি  দৈবী॑  স॒গ্ ম্॒সজ্জা॒মি
বা  এ॒ত -ত্কু॑র্বন্তি॒  য -ত্ত্রয॑স্ত্রযস্ত্রি॒গ্ 
ম্॒শা  অ॒ন্বঞ্চো॒  মদ্ধ্যে -ঽনি॑রুক্তো  ভবতি॒
তেনাজা᳚ম্যূ॒র্ধ্বানি॑  পৃ॒ষ্ঠানি॑
ভবন্ত্যূ॒র্ধ্বা -শ্ছ॑ন্দো॒মা  উ॒ভাভ্যাগ্ ম্॑
রূ॒পাভ্যাগ্ ম্॑  সুব॒র্গং -লোঁ॒কং -
যঁ॒ন্ত্যস॑ত্রং॒ -বাঁ  এ॒ত -দ্যদ॑ছন্দো॒মং -



যঁচ্ছ॑ন্দো॒মা  ভব॑ন্তি॒  তেন॑  স॒ত্র -ন্দে॒বতা॑
এ॒ব  পৃ॒ষ্ঠৈরব॑  রুন্ধতে  প॒শূঞ্ছ॑ন্দো॒মৈরোজো॒
বৈ  বী॒র্য॑ -ম্পৃ॒ষ্ঠানি॑  প॒শব॑ - [প॒শবঃ॑ ,
ছ॒ন্দো॒মা  ওজ॑স্যে॒ব ] 6

-শ্ছন্দো॒মা  ওজ॑স্যে॒ব  বী॒র্যে॑  প॒শুষু॒  প্রতি॑
তিষ্ঠন্তি॒  ত্রয॑স্ত্রযস্ত্রি॒গ্ ম্॒শা
অ॒বস্তা᳚ -দ্ভবন্তি॒  ত্রয॑স্ত্রযস্ত্রি॒গ্ 
ম্॒শাঃ  প॒রস্তা॒ন্মদ্ধ্যে॑  পৃ॒ষ্ঠান্যুরো॒  বৈ
ত্র॑যস্ত্রি॒গ্ ম্॒শা  আ॒ত্মা  পৃ॒ষ্ঠান্যা॒ত্মন॑
এ॒ব  ত -দ্যজ॑মানা॒ -শ্শর্ম॑  নহ্য॒ন্তে -ঽনা᳚র্ত্যৈ
বৃহ -দ্রথন্ত॒রাভ্যাং᳚ -যঁন্তী॒যং -বাঁব
র॑থন্ত॒রম॒সৌ  বৃ॒হদা॒ভ্যামে॒ব  য॒ন্ত্যথো॑
অ॒নযো॑রে॒ব  প্রতি॑  তিষ্ঠন্ত্যে॒তে  বৈ
য॒জ্ঞস্যা᳚ঞ্জ॒সায॑নী  স্রু॒তী  তাভ্যা॑মে॒ব  [
তাভ্যা॑মে॒ব , সু॒ব॒র্গং -লোঁ॒কং -যঁ॑ন্তি॒ ] 7

সু॑ব॒র্গং -লোঁ॒কং -যঁ॑ন্তি॒  পরা᳚ঞ্চো॒  বা  এ॒তে
সু॑ব॒র্গং -লোঁ॒কম॒ভ্যারো॑হন্তি॒  যে
প॑রা॒চীনা॑নি  পৃ॒ষ্ঠান্যু॑প॒যন্তি॑  প্র॒ত্যং
ষ॑ড॒হো  ভ॑বতি  প্র॒ত্যব॑রূঢ্যা॒  অথো॒
প্রতি॑ষ্ঠিত্যা  উ॒ভযো᳚র্লো॒কযোর॑  ঋ॒দ্ধ্বো -
ত্তি॑ষ্ঠন্তি  ত্রি॒বৃতো -ঽধি॑  ত্রি॒বৃত॒মুপ॑
যন্তি॒  স্তোমা॑না॒গ্ ম্॒  সম্প॑ত্ত্যৈ  প্রভ॒বায॒
জ্যোতি॑রগ্নিষ্টো॒মো  ভ॑বত্য॒যং -বাঁব  স  ক্ষযো॒ -
ঽস্মাদে॒ব  তেন॒  ক্ষযা॒ন্ন  য॑ন্তি  চতুর্বিগ্ 
ম্শতিরা॒ত্রো  ভ॑বতি॒  চতু॑র্বিগ্ ম্শতিরর্ধমা॒সা
-স্সং॑ বঁথ্স॒র -স্সং॑ বঁথ্স॒র -স্সু॑ব॒র্গো  লো॒ক -
স্সং॑ বঁথ্স॒র  এ॒ব  সু॑ব॒র্গে  লো॒কে  প্রতি॑
তিষ্ঠ॒ন্ত্যথো॒  চতু॑র্বিগ্ ম্শত্যক্ষরা
গায॒ত্রী  গা॑য॒ত্রী  ব্র॑হ্মবর্চ॒স -
ঙ্গা॑যত্রি॒যৈব  ব্র॑হ্মবর্চ॒সমব॑  রুন্ধতে
ঽতিরা॒ত্রাব॒ভিতো॑  ভবতো  ব্রহ্মবর্চ॒সস্য॒
পরি॑গৃহীত্যৈ  ॥  8 ॥
(ম॒নু॒ষ্য॑স্য  – মধ্য॒তঃ  – প॒শব॒  –
স্তাভ্যা॑মে॒ব  – সং॑ বঁথ্স॒র  – শ্চতু॑র্বিগ্ 
ম্শতিশ্চ ) (অ . 2)

ঋ॒ক্ষা  বা  ই॒যম॑লো॒মকা॑ -ঽঽসী॒ -থ্সা -
ঽকা॑ময॒তৌষ॑ধীভি॒ -র্বন॒স্পতি॑ভিঃ॒  প্র
জা॑যে॒যেতি॒  সৈতাস্ত্রি॒গ্ ম্॒শত॒গ্ ম্॒



রাত্রী॑রপশ্য॒ -ত্ততো॒  বা  ই॒যমোষ॑ধীভি॒ -
র্বন॒স্পতি॑ভিঃ॒  প্রাজা॑যত॒  যে  প্র॒জাকা॑মাঃ
প॒শুকা॑মা॒ -স্স্যুস্ত  এ॒তা  আ॑সীর॒ -ন্প্রৈব
জা॑যন্তে  প্র॒জযা॑  প॒শুভি॑রি॒যং -বাঁ
অ॑ক্ষুদ্ধ্য॒ -থ্সৈতাং -বিঁ॒রাজ॑মপশ্য॒ -
ত্তামা॒ত্ম -ন্ধি॒ত্বা -ঽন্নাদ্য॒মবা॑
ঽরু॒ন্ধৌষ॑ধী॒ - [-ঽরু॒ন্ধৌষ॑ধীঃ , বন॒স্পতী᳚ -
ন্প্র॒জা -] 9

-র্বন॒স্পতী᳚ -ন্প্র॒জা -ম্প॒শূ -ন্তেনা॑বর্ধত॒  সা
জে॒মান॑ -ম্মহি॒মান॑ -মগচ্ছ॒দ্য  এ॒বং -বিঁ॒দ্বাগ্ 
ম্স॑  এ॒তা  আস॑তে  বি॒রাজ॑মে॒বা -ঽঽত্ম -ন্ধি॒ত্বা -
ঽন্নাদ্য॒মব॑  রুন্ধতে॒  বর্ধ॑ন্তে  প্র॒জযা॑
প॒শুভি॑র্জে॒মান॑ -ম্মহি॒মান॑ -ঙ্গচ্ছন্তি॒
জ্যোতি॑রতিরা॒ত্রো  ভ॑বতি  সুব॒র্গস্য॑
লো॒কস্যানু॑খ্যাত্যৈ॒  পৃষ্ঠ্য॑ -ষ্ষড॒হো  ভ॑বতি॒
ষ -ড্বা  ঋ॒তব॒ -ষ্ষট্  পৃ॒ষ্ঠানি॑
পৃ॒ষ্ঠৈরে॒বর্তূন॒ন্বা -রো॑হন্ত্যৃ॒তুভি॑ -স্সং 
বঁথ্স॒র -ন্তে  সং॑ বঁথ্স॒র  এ॒ব  [ ] 10

প্রতি॑  তিষ্ঠন্তি  ত্রযস্ত্রি॒গ্ ম্॒শা -
ত্ত্র॑যস্ত্রি॒গ্ ম্॒শমুপ॑  যন্তি  য॒জ্ঞস্য॒
সন্ত॑ত্যা॒  অথো᳚  প্র॒জাপ॑তি॒র্বৈ
ত্র॑যস্ত্রি॒গ্ ম্॒শঃ  প্র॒জাপ॑তিমে॒বা -
ঽঽর॑ভন্তে॒  প্রতি॑ষ্ঠিত্যৈ  ত্রিণ॒বো  ভ॑বতি॒
বিজি॑ত্যা  একবি॒গ্ ম্॒শো  ভ॑বতি॒
প্রতি॑ষ্ঠিত্যা॒  অথো॒  রুচ॑মে॒বা -ঽঽত্ম -ন্দ॑ধতে
ত্রি॒বৃদ॑গ্নি॒ষ্টু -দ্ভ॑বতি  পা॒প্মান॑মে॒ব
তেন॒  নির্দ॑হ॒ন্তে -ঽথো॒  তেজো॒  বৈ  ত্রি॒বৃ -ত্তেজ॑
এ॒বা -ঽঽত্ম -ন্দ॑ধতে  পঞ্চদ॒শ  ই॑ন্দ্রস্তো॒মো
ভ॑বতীন্দ্রি॒য -মে॒বা -ঽব॑  [ভ॑বতীন্দ্রি॒য -মে॒বা -
ঽব॑ , রু॒ন্ধ॒তে॒  স॒প্ত॒দ॒শো
ভ॑বত্য॒ন্নাদ্য॒স্যা ] 11

রুন্ধতে  সপ্তদ॒শো  ভ॑বত্য॒ন্নাদ্য॒স্যা
ব॑রুদ্ধ্যা॒  অথো॒  প্রৈব  তেন॑  জাযন্ত  একবি॒গ্ 
ম্॒শো  ভ॑বতি॒  প্রতি॑ষ্ঠিত্যা॒  অথো॒  রুচ॑মে॒বা -
ঽঽত্ম -ন্দ॑ধতে  চতুর্বি॒গ্ ম্॒শো  ভ॑বতি॒
অতু॑র্বিগ্ ম্শতিরর্ধমা॒সা -স্সং॑ বঁথ্স॒র -স্সং॑ 
বঁথ্স॒র -স্সু॑ব॒র্গো  লো॒ক -স্সং॑ বঁথ্স॒র  এ॒ব
সু॑ব॒র্গে  লো॒কে  প্রতি॑  তিষ্ঠ॒ন্ত্যথো॑  এ॒ষ  বৈ



বি॑ষূ॒বান্  বি॑ষূ॒বন্তো॑  ভবন্তি॒  য  এ॒বং -
বিঁ॒দ্বাগ্ ম্স॑  এ॒তা  আস॑তে  চতুর্বি॒গ্ ম্॒শা -
ত্পৃ॒ষ্ঠান্যুপ॑  যন্তি  সং বঁথ্স॒র  এ॒ব
প্র॑তি॒ষ্ঠায॑  [ ] 12

দে॒বতা॑  অ॒ভ্যারো॑হন্তি  ত্রযস্ত্রি॒গ্ ম্॒শা -
ত্ত্র॑যস্ত্রি॒গ্ ম্॒শমুপ॑  যন্তি॒
ত্রয॑স্ত্রিগ্ ম্শ॒দ্বৈ  দে॒বতা॑  দে॒বতা᳚স্বে॒ব
প্রতি॑  তিষ্ঠন্তি  ত্রিণ॒বো  ভ॑বতী॒মে  বৈ
লো॒কাস্ত্রি॑ণ॒ব  এ॒ষ্বে॑ব  লো॒কেষু॒  প্রতি॑
তিষ্ঠন্তি॒  দ্বাবে॑কবি॒গ্ ম্॒শৌ  ভ॑বতঃ॒
প্রতি॑ষ্ঠিত্যা॒  অথো॒  রুচ॑মে॒বা -ঽঽত্ম -ন্দ॑ধতে
ব॒হব॑ -ষ্ষোড॒শিনো॑  ভবন্তি॒  তস্মা᳚ -দ্ব॒হবঃ॑
প্র॒জাসু॒  বৃষা॑ণো॒  যদে॒তে  স্তোমা॒
ব্যতি॑ষক্তা॒  ভব॑ন্তি॒  তস্মা॑দি॒য  -মোষ॑ধীভি॒ -
র্বন॒স্পতি॑ভি॒ -র্ব্যতি॑ষক্তা॒  [-র্ব্যতি॑ষক্তা ,
ব্যতি॑ষজ্যন্তে ] 13

ব্যতি॑ষজ্যন্তে  প্র॒জযা॑  প॒শুভি॒র্য  এ॒বং -
বিঁ॒দ্বাগ্ ম্স॑  এ॒তা  আস॒তে  ঽকৢ॑প্তা॒  বা  এ॒তে
সু॑ব॒র্গং -লোঁ॒কং -যঁ॑ন্ত্যুচ্চাব॒চান্  হি
স্তোমা॑নুপ॒যন্তি॒  যদে॒ত  ঊ॒র্ধ্বাঃ  কৢ॒প্তা -
স্স্তোমা॒  ভব॑ন্তি  কৢ॒প্তা  এ॒ব  সু॑ব॒র্গং -লোঁ॒কং
-যঁ॑ন্ত্যু॒ভযো॑রে॒ভ্যো  লো॒কযোঃ᳚  কল্পতে
ত্রি॒গ্ ম্॒শদে॒তাস্ত্রি॒গ্ ম্॒শদ॑ক্ষরা
বি॒রাডন্নং॑ -বিঁ॒রা -ড্বি॒রাজৈ॒বান্নাদ্য॒মব॑
রুন্ধতে  ঽতিরা॒ত্রাব॒ভিতো॑  ভবতো॒
ঽন্নাদ্য॑স্য॒  পরি॑গৃহীত্যৈ  ॥  14 ॥
(ওষ॑ধীঃ  – সং বঁথ্স॒র  এ॒বা  – ঽব॑  – প্রতি॒ষ্ঠায॒  –
ব্যতি॑ষ॒ক্ত্যৈ  – কা॒ন্নপ॑ঞ্চা॒শচ্চ॑ ) (অ . 3)

প্র॒জাপ॑তি -স্সুব॒র্গং -লোঁ॒কমৈ॒ -ত্ত -ন্দে॒বা
যেন॑যেন॒  ছন্দ॒সা -ঽনু॒  প্রাযু॑ঞ্জত॒  তেন॒  না -
ঽঽপ্নু॑ব॒ -ন্ত  এ॒তা  দ্বাত্রিগ্ ম্॑শত॒গ্ ম্॒
রাত্রী॑রপশ্য॒ -ন্দ্বাত্রিগ্ ম্॑শদক্ষরা
ঽনু॒ষ্টুগা -নু॑ষ্টুভঃ  প্র॒জাপ॑তি॒ -স্স্বেনৈ॒ব
ছন্দ॑সা  প্র॒জাপ॑তি -মা॒প্ত্বা  ঽভ্যা॒রুহ্য॑
সুব॒র্গং -লোঁ॒কমা॑য॒ন্॒ . য  এ॒বং -বিঁ॒দ্বাগ্ ম্স॑
এ॒তা  আস॑তে॒  দ্বাত্রিগ্ ম্॑শদে॒তা  দ্বাত্রিগ্ 
ম্॑শদক্ষরা  ঽনু॒ষ্টুগা -নু॑ষ্টুভঃ  প্র॒জাপ॑তি॒ -
স্স্বেনৈ॒ব  ছন্দ॑সা  প্র॒জাপ॑তিমা॒প্ত্বা



শ্রিয॑ -ঙ্গচ্ছন্তি॒  [শ্রিয॑ -ঙ্গচ্ছন্তি , শ্রীর্ 
হি ] 15

শ্রীর্ হি  ম॑নু॒ষ্য॑স্য  সুব॒র্গো  লো॒কো
দ্বাত্রিগ্ ম্॑শদে॒তা  দ্বাত্রিগ্ ম্॑শদক্ষরা -
ঽনু॒ষ্টুগ্ -বাগ॑নু॒ষ্টু -ফ্সর্বা॑মে॒ব
বাচ॑মাপ্নুবন্তি॒  সর্বে॑  বা॒চো  ব॑দি॒তারো॑
ভবন্তি॒  সর্বে॒  হি  শ্রিয॒ -ঙ্গচ্ছ॑ন্তি॒
জ্যোতি॒র্গৌরাযু॒রিতি॑  ত্র্য॒হা  ভ॑বন্তী॒যং -
বাঁব  জ্যোতি॑র॒ন্তরি॑ক্ষ॒ -
ঙ্গৌর॒সাবাযু॑রি॒মানে॒ব
লো॒কান॒ভ্যারো॑হন্ত্যভিপূ॒র্ব -ন্ত্র্য॒হা
ভ॑বন্ত্যভিপূ॒র্বমে॒ব  সু॑ব॒র্গং -
লোঁ॒কম॒ভ্যারো॑হন্তি  বৃহ -দ্রথন্ত॒রাভ্যাং᳚ -
যঁন্তী॒ - [-যঁন্তি , ই॒যং -বাঁব ] 16

-যং -বাঁব  র॑থন্ত॒রম॒সৌ  বৃ॒হদা॒ভ্যামে॒ব
য॒ন্ত্যথো॑  অ॒নযো॑রে॒ব  প্রতি॑  তিষ্ঠন্ত্যে॒তে
বৈ  য॒জ্ঞস্যা᳚ঞ্জ॒সায॑নী  স্রু॒তী  তাভ্যা॑মে॒ব
সু॑ব॒র্গং -লোঁ॒কং -যঁ॑ন্তি॒  পরা᳚ঞ্চো॒  বা  এ॒তে
সু॑ব॒র্গং -লোঁ॒কম॒ভ্যারো॑হন্তি॒  যে
পরা॑চস্ত্র্য॒হানু॑প॒যন্তি॑  প্র॒ত্য -
ন্ত্র্য॒হো  ভ॑বতি  প্র॒ত্যব॑রূঢ্যা॒  অথো॒
প্রতি॑ষ্ঠিত্যা  উ॒ভযো᳚র্লো॒কযোর্॑ . ঋ॒দ্ধ্বো -
ত্তি॑ষ্ঠন্তি॒  দ্বাত্রিগ্ ম্॑শদে॒তাস্তাসাং॒ -
যাঁ  স্ত্রি॒গ্ ম্॒শ -ত্ত্রি॒গ্ ম্॒শদ॑ক্ষরা
বি॒রাডন্নং॑ -বিঁ॒রা -ড্বি॒রাজৈ॒বা -ঽন্নাদ্য॒মব॑
রুন্ধতে॒  যে  দ্বে  অ॑হোরা॒ত্রে  এ॒ব  তে  উ॒ভাভ্যাগ্ 
ম্॑  রূ॒পাভ্যাগ্ ম্॑  সুব॒র্গং -লোঁ॒কং -
যঁ॑ন্ত্যতিরা॒ত্রাব॒ভিতো॑  ভবতঃ॒  পরি॑গৃহীত্যৈ
॥  17 ॥
(গ॒চ্ছ॒ন্তি॒  – য॒ন্তি॒  – ত্রি॒গ্ 
ম্॒শদ॑ক্ষরা॒  – দ্বাবিগ্ ম্॑শতিশ্চ ) (অ . 4)

দ্বে  বাব  দে॑বস॒ত্রে  দ্বা॑দশা॒হশ্চৈ॒ব
ত্র॑যস্ত্রিগ্ ম্শদ॒হশ্চ॒  য  এ॒বং -বিঁ॒দ্বাগ্ 
ম্স॑স্ত্রযস্ত্রিগ্ ম্শদ॒হমাস॑তে  সা॒ক্ষাদে॒ব
দে॒বতা॑  অ॒ভ্যারো॑হন্তি॒  যথা॒  খলু॒  বৈ
শ্রেযা॑ন॒ভ্যারূ॑ঢঃ  কা॒ময॑তে॒  তথা॑  করোতি॒
যদ্য॑ব॒বিদ্ধ্য॑তি॒  পাপী॑যা -ন্ভবতি॒  যদি॒
নাব॒বিদ্ধ্য॑তি  স॒দৃং -যঁ  এ॒বং -বিঁ॒দ্বাগ্ 



ম্স॑স্ত্রযস্ত্রিগ্ ম্ - শদ॒হমাস॑তে॒  বি
পা॒প্মনা॒  ভ্রাতৃ॑ব্যে॒ণা -ঽঽ  ব॑র্তন্তে
ঽহ॒র্ভাজো॒  বা  এ॒তা  দে॒বা  অগ্র॒  আ -ঽহ॑র॒ - [আ -
ঽহ॑রন্ন্ , অহ॒রেকো  ঽভ॑জ॒তা -] 18

-ন্নহ॒রেকো  ঽভ॑জ॒তা -হ॒রেক॒স্তাভি॒র্বৈতে
প্র॒বাহু॑গার্ধ্নুব॒ন্॒ . য  এ॒বং -বিঁ॒দ্বাগ্ 
ম্স॑স্ত্রযস্ত্রিগ্ ম্শদ॒হমাস॑তে॒  সর্ব॑  এ॒ব
প্র॒বাহু॑গৃদ্ধ্নুবন্তি॒  সর্বে॒  গ্রাম॑ণীয॒ -
ম্প্রাপ্নু॑বন্তি  পঞ্চা॒হা  ভ॑বন্তি॒  পঞ্চ॒  বা
ঋ॒তব॑ -স্সং বঁথ্স॒র  ঋ॒তুষ্বে॒ব  সং॑ বঁথ্স॒রে
প্রতি॑  তিষ্ঠ॒ন্ত্যথো॒  পঞ্চা᳚ক্ষরা  প॒ঙ্ক্তিঃ
পাঙ্ক্তো॑  য॒জ্ঞো  য॒জ্ঞমে॒বাব॑  রুন্ধতে॒
ত্রীণ্যা᳚শ্বি॒নানি॑  ভবন্তি॒  ত্রয॑  ই॒মে  লো॒কা
এ॒ - [ই॒মে  লো॒কা  এ॒ষু , এ॒ব  লো॒কেষু॒  প্রতি॑ ] 19

-ষ্বে॑ব  লো॒কেষু॒  প্রতি॑  তিষ্ঠ॒ন্ত্যথো॒  ত্রীণি॒
বৈ  য॒জ্ঞস্যে᳚ন্দ্রি॒যাণি॒  তান্যে॒বাব॑
রুন্ধতে  বিশ্ব॒জি -দ্ভ॑বত্য॒ন্নাদ্য॒স্যা
ব॑রুদ্ধ্যৈ॒  সর্ব॑পৃষ্ঠো  ভবতি॒
সর্ব॑স্যা॒ভিজি॑ত্যৈ॒  বাগ্বৈ  দ্বা॑দশা॒হো  য -
ত্পু॒রস্তা᳚ -দ্দ্বাদশা॒হ -মু॑পে॒যুরনা᳚প্তাং॒ -
বাঁচ॒ -মুপে॑যু -রুপ॒দাসু॑কৈষাং॒ -বাঁ -খ্স্যা॑ -
দু॒পরি॑ষ্টা -দ্দ্বাদশা॒হমুপ॑  যন্ত্যা॒প্তামে॒ব
বাচ॒মুপ॑  যন্তি॒  তস্মা॑ -দু॒পরি॑ষ্টা -দ্বা॒চা
ব॑দামো  ঽবান্ত॒রং - [ব॑দামো  ঽবান্ত॒রম্ , বৈ
দ॑শরা॒ত্রেণ॑ ] 20

-বৈঁ  দ॑শরা॒ত্রেণ॑  প্র॒জাপ॑তিঃ  প্র॒জা  অ॑সৃজত॒  য -
দ্দ॑শরা॒ত্রো  ভব॑তি  প্র॒জা  এ॒ব  ত -দ্যজ॑মানা -
স্সৃজন্ত  এ॒তাগ্ ম্  হ॒  বা  উ॑দ॒ঙ্ক -শ্শৌ᳚ল্বায॒ন -
স্স॒ত্রস্যর্ধি॑মুবাচ॒  য -দ্দ॑শরা॒ত্রো  য -
দ্দ॑শরা॒ত্রো  ভব॑তি  স॒ত্রস্যর্ধ্যা॒  অথো॒  যদে॒ব
পূর্বে॒ষ্বহ॑স্সু॒  বিলো॑ম  ক্রি॒যতে॒
তস্যৈ॒বৈষা  শান্তি॑দ্র্ব্যনী॒কা  বা  এ॒তা
রাত্র॑যো॒  যজ॑মানা  বিশ্ব॒জি -
থ্স॒হাতি॑রা॒ত্রেণ॒  পূর্বা॒ -ষ্ষোড॑শ  স॒হা
তি॑রা॒ত্রেণোত্ত॑রা॒ -ষ্ষোড॑শ॒  য  এ॒বং -
বিঁ॒দ্বাগ্ ম্স॑স্ত্রযস্ত্রিগ্ ম্শদ॒হমাস॑ত॒
ঐষা᳚ -ন্দ্ব্যনী॒কা  প্র॒জা  জা॑যতে
ঽতিরা॒ত্রাব॒ভিতো॑  ভবতঃ॒  পরি॑গৃহীত্যৈ  ॥  21 ॥



(অ॒হ॒র॒ - ন্নে॒ষ্ব॑  – বান্ত॒রগ্ ম্  – ষোড॑শ  স॒হ  –
স॒প্তদ॑শ  চ ) (অ . 5)

আ॒দি॒ত্যা  অ॑কামযন্ত  সুব॒র্গং -
লোঁ॒কমি॑যা॒মেতি॒  তে  সু॑ব॒র্গং -লোঁ॒ক -ন্ন
প্রাজা॑ন॒ন্ন  সু॑ব॒র্গং -লোঁ॒কমা॑য॒ -ন্ত  এ॒তগ্ ম্
ষ॑ট্ত্রিগ্ ম্শদ্রা॒ত্র -ম॑পশ্য॒ -ন্তমা -ঽহ॑র॒ -
ন্তেনা॑যজন্ত॒  ততো॒  বৈ  তে  সু॑ব॒র্গং -লোঁ॒ক -
ম্প্রাজা॑নন্ -থ্সুব॒র্গং -লোঁ॒কমা॑য॒ন্॒ . য  এ॒বং -
বিঁ॒দ্বাগ্ ম্স॑ -ষ্ষট্ত্রিগ্ ম্শ -দ্রা॒ত্রমাস॑তে
সুব॒র্গমে॒ব  লোক -ম্প্র  জা॑নন্তি  সুব॒র্গং -লোঁ॒কং
-যঁ॑ন্তি॒  জ্যোতি॑ -রতিরা॒ত্রো  [জ্যোতি॑ -
রতিরা॒ত্রঃ , ভ॒ব॒তি॒  জ্যোতি॑রে॒ব ] 22

ভ॑বতি॒  জ্যোতি॑রে॒ব  পু॒রস্তা᳚ -দ্দধতে
সুব॒র্গস্য॑  লো॒কস্যানু॑খ্যাত্যৈ  ষড॒হা
ভ॑বন্তি॒  ষ -ড্বা  ঋ॒তব॑  ঋ॒তুষ্বে॒ব  প্রতি॑
তিষ্ঠন্তি  চ॒ত্বারো॑  ভবন্তি॒  চত॑স্রো॒  দিশো॑
দি॒ক্ষ্বে॑ব  প্রতি॑  তিষ্ঠ॒ন্ত্যস॑ত্রং॒ -বাঁ  এ॒ত -
দ্যদ॑ছন্দো॒মং -যঁচ্ছ॑ন্দো॒মা  ভব॑ন্তি॒  তেন॑
স॒ত্র -ন্দে॒বতা॑  এ॒ব  পৃ॒ষ্ঠৈরব॑  রুন্ধতে
প॒শূঞ্ছ॑ন্দো॒মৈরোজো॒  বৈ  বী॒র্য॑ -ম্পৃ॒ষ্ঠানি॑
প॒শব॑ -শ্ছন্দো॒মা  ওজ॑স্যে॒ব  [ ] 23

বী॒র্যে॑  প॒শুষু॒  প্রতি॑  তিষ্ঠন্তি  ষট্ -ত্রিগ্ 
ম্শ -দ্রা॒ত্রো  ভ॑বতি॒  ষট্ত্রিগ্ ম্॑শদক্ষরা
বৃহ॒তী  বার্ হ॑তাঃ  প॒শবো॑  বৃহ॒ত্যৈব  প॒শূনব॑
রুন্ধতে  বৃহ॒তী  ছন্দ॑সা॒গ্॒
স্বারা᳚জ্যমাশ্ঞুতা -শ্ঞু॒বতে॒  স্বারা᳚জ্যং॒ -যঁ
এ॒বং -বিঁ॒দ্বাগ্ ম্স॑ -ষ্ষট্ত্রিগ্ ম্শ -
দ্রা॒ত্রমাস॑তে  সুব॒র্গমে॒ব  লো॒কং -
যঁ॑ন্ত্যতিরা॒ত্রাব॒ভিতো॑  ভবত -স্সুব॒র্গস্য॑
লো॒কস্য॒  পরি॑গৃহীত্যৈ  ॥  24 ॥
(অ॒তি॒রা॒ত্র  – ওজ॑স্যে॒ব  – ষট্ত্রিগ্ ম্॑শচ্চ )
(অ . 6)

বসি॑ষ্ঠো  হ॒তপু॑ত্রো -ঽকামযত  বি॒ন্দেয॑
প্র॒জাম॒ভি  সা॑দা॒সা -ন্ভ॑বেয॒মিতি॒  স
এ॒তমে॑কস্মা -ন্নপঞ্চা॒শ -ম॑পশ্য॒ -ত্তমা -ঽহ॑র॒ -
ত্তেনা॑যজত॒  ততো॒  বৈ  সো -ঽবি॑ন্দত  প্র॒জাম॒ভি
সৌ॑দা॒সান॑ভব॒দ্য  এ॒বং -বিঁ॒দ্বাগ্ ম্স॑  একস্মা -



ন্নপঞ্চা॒শমাস॑তে  বি॒ন্দন্তে᳚  প্র॒জাম॒ভি
ভ্রাতৃ॑ব্যা -ন্ভবন্তি॒  ত্রয॑স্ত্রি॒বৃতো᳚ -
ঽগ্নিষ্টো॒মা  ভ॑বন্তি॒  বজ্র॑স্যৈ॒ব  মুখ॒গ্ ম্॒
সগ্গ্  শ্য॑ন্তি॒  দশ॑  পঞ্চদ॒শা  ভ॑বন্তি  পঞ্চদ॒শো
বজ্রো॒  [বজ্রঃ॑ , বজ্র॑মে॒ব ] 25

বজ্র॑মে॒ব  ভ্রাতৃ॑ব্যেভ্যঃ॒  প্র  হ॑রন্তি
ষোডশি॒ম॑ -দ্দশ॒মমহ॑ -র্ভবতি॒  বজ্র॑  এ॒ব  বী॒র্য॑ -
ন্দধতি॒  দ্বাদ॑শ  সপ্তদ॒শা
ভ॑বন্ত্য॒ন্নাদ্য॒স্যা  ব॑রুদ্ধ্যা॒  অথো॒  প্রৈব
তৈর্জা॑যন্তে॒  পৃষ্ঠ্য॑ -ষ্ষড॒হো  ভ॑বতি॒  ষড্বা
ঋ॒তব॒ -ষ্ষট্  পৃ॒ষ্ঠানি॑
পৃ॒ষ্ঠৈরে॒বর্তূন॒ন্বারো॑হন্ত্যৃ॒তৃভি॑ -স্সং 
বঁথ্স॒র -ন্তে  সং॑ বঁথ্স॒র  এ॒ব  প্রতি॑  তিষ্ঠন্তি॒
দ্বাদ॑শৈকবি॒গ্ ম্॒শা  ভ॑বন্তি॒  প্রতি॑ষ্ঠিত্যা॒
অথো॒  রুচ॑মে॒বা -ঽঽত্ম - [রুচ॑মে॒বা -ঽঽত্মন্ন্ ,
দ॒ধ॒তে॒  ব॒হব॑ -ষ্ষোড॒শিনো॑ ] 26

-ন্দ॑ধতে  ব॒হব॑ -ষ্ষোড॒শিনো॑  ভবন্তি॒  বিজি॑ত্যৈ॒
ষডা᳚শ্বি॒নানি॑  ভবন্তি॒  ষড্বা  ঋ॒তব॑  ঋ॒তুষ্বে॒ব
প্রতি॑  তিষ্ঠন্ত্যূনাতিরি॒ক্তা  বা  এ॒তা  রাত্র॑য
ঊ॒নাস্ত -দ্যদেক॑স্যৈ॒  ন  প॑ঞ্চা॒শদ -
তি॑রিক্তা॒স্ত -দ্য -দ্ভূয॑সী -র॒ষ্টাচ॑ত্বারিগ্ 
ম্শত  ঊ॒নাচ্চ॒  খলু॒  বা  অতি॑রিক্তাচ্চ
প্র॒জাপ॑তিঃ॒  প্রাজা॑যত॒  যে  প্র॒জাকা॑মাঃ
প॒শুকা॑মা॒ -স্স্যুস্ত  এ॒তা  আ॑সীর॒ -ন্প্রৈব
জা॑যন্তে  প্র॒জযা॑  প॒শুভি॑র্বৈরা॒জো  বা  এ॒ষ
য॒জ্ঞো  যদে॑কস্মা -ন্নপঞ্চা॒শো  য  এ॒বং -বিঁ॒দ্বাগ্ 
ম্স॑  একস্মা -ন্নপঞ্চা॒শমাস॑তে  বি॒রাজ॑মে॒ব
গ॑চ্ছন্ত্যন্না॒দা  ভ॑বন্ত্যতি -রা॒ত্রাব॒ভিতো॑
ভবতো॒ -ঽন্নাদ্য॑স্য॒  পরি॑গৃহীত্যৈ  ॥  27 ॥
(বজ্র॑  – আ॒ত্মন্  – প্র॒জযা॒  – দ্বাবিগ্ 
ম্॑শতিশ্চ ) (অ . 7)

সং॒ বঁ॒থ্স॒রায॑  দীক্ষি॒ষ্যমা॑ণা  একাষ্ট॒কাযা᳚ -
ন্দীক্ষেরন্নে॒ষা  বৈ  সং॑ বঁথ্স॒রস্য॒  পত্নী॒
যদে॑কাষ্ট॒কৈতস্যাং॒ -বাঁ  এ॒ষ  এ॒তাগ্ ম্  রাত্রিং॑ -
বঁসতি  সা॒ক্ষাদে॒ব  সং॑ বঁথ্স॒রমা॒রভ্য॑
দীক্ষন্ত॒  আর্তং॒ -বাঁ  এ॒তে  সং॑ বঁথ্স॒রস্যা॒ভি
দী᳚ক্ষন্তে॒  য  এ॑কাষ্ট॒কাযা॒ -ন্দীক্ষ॒ন্তে
ঽন্ত॑নামানাবৃ॒তূ  ভ॑বতো॒  ব্য॑স্তং॒ -বাঁ  এ॒তে  সং॑ 



বঁথ্স॒রস্যা॒ -ঽভি  দী᳚ক্ষন্তে॒  য  এ॑কাষ্ট॒কাযা॒ -
ন্দীক্ষ॒ন্তে -ঽন্ত॑নামানাবৃ॒তূ  ভ॑বতঃ  ফল্গুনী
পূর্ণমা॒সে  দী᳚ক্ষের॒ -ন্মুখং॒ -বাঁ  এ॒ত - [এ॒তত্ ,
সং॒ বঁ॒থ্স॒রস্য॒  য -ত্ফ॑ল্গুনী -] 28

-থ্সং॑ বঁথ্স॒রস্য॒  য -ত্ফ॑ল্গুনী -পূর্ণমা॒সো
মু॑খ॒ত  এ॒ব  সং॑ বঁথ্স॒রমা॒রভ্য॑  দীক্ষন্তে॒
তস্যৈকৈ॒ব  নি॒র্যা  য -থ্সাম্মে᳚ঘ্যে  বিষূ॒বান্ -
থ্স॒পন্দ্য॑তে  চিত্রাপূর্ণমা॒সে  দী᳚ক্ষের॒ -
ন্মুখং॒ -বাঁ  এ॒ত -থ্সং॑ বঁথ্স॒রস্য॒
যচ্চি॑ত্রাপূর্ণমা॒সো  মু॑খ॒ত  এ॒ব  সং॑ 
বঁথ্স॒রমা॒রভ্য॑  দীক্ষন্তে॒  তস্য॒  ন  কা  চ॒ন
নি॒র্যা  ভ॑বতি  চতুর॒হে  পু॒রস্তা᳚ -
ত্পৌর্ণমা॒স্যৈ  দী᳚ক্ষের॒ -
ন্তেষা॑মেকাষ্ট॒কাযা᳚ -ঙ্ক্র॒য -স্স -ম্প॑দ্যতে॒
তেনৈ॑কাষ্ট॒কা -ন্ন  ছ॒ম্ব -ট্কু॑র্বন্তি॒  তেষা᳚ - [
তেষা᳚ম্ , পূ॒র্ব॒প॒ক্ষে  সু॒ত্যা ] 29

-ম্পূর্বপ॒ক্ষে  সু॒ত্যা  স -ম্প॑দ্যতে  পূর্বপ॒ক্ষ -
ম্মাসা॑  অ॒ভি  স -ম্প॑দ্যন্তে॒  তে  পূ᳚র্বপ॒ক্ষ  উ -
ত্তি॑ষ্ঠন্তি॒  তানু॒ত্তিষ্ঠ॑ত॒  ওষ॑ধযো॒
বন॒স্পত॒যো -ঽনূ -ত্তি॑ষ্ঠন্তি॒  তান্  ক॑ল্যা॒ণী
কী॒র্তিরনূ -ত্তি॑ষ্ঠ॒ত্যরা᳚ -থ্সুরি॒মে
যজ॑মানা॒  ইতি॒  তদনু॒  সর্বে॑  রাদ্ধ্নুবন্তি  ॥  30 ॥
(এ॒ত  – চ্ছ॒বণ্ট্কু॑র্বন্তি॒  তেষাং॒  –
চতু॑স্ত্রিগ্ ম্শচ্চ ) (অ . 8)

সু॒ব॒র্গং -বাঁ  এ॒তে  লো॒কং -যঁ॑ন্তি॒  যে
স॒ত্রমু॑প॒যন্ত্য॒ভীন্ধ॑ত  এ॒ব
দী॒ক্ষাভি॑রা॒ত্মানগ্গ্॑  শ্রপযন্ত  উপ॒সদ্ভি॒ -
র্দ্বাভ্যাং॒ -লোঁমাব॑  দ্যন্তি॒  দ্বাভ্যা॒ -
ন্ত্বচ॒ -ন্দ্বাভ্যা॒মসৃ॒ -দ্দ্বাভ্যা᳚ -ম্মা॒গ্ 
ম্॒স -ন্দ্বাভ্যা॒মস্থি॒  দ্বাভ্যা᳚ -
ম্ম॒জ্জান॑মা॒ত্মদ॑ক্ষিণং॒ -বৈঁ
স॒ত্রমা॒ত্মান॑মে॒ব  দক্ষি॑ণা -ন্নী॒ত্বা
সু॑ব॒র্গং -লোঁ॒কং -যঁ॑ন্তি॒  শিখা॒মনু॒  প্র
ব॑পন্ত॒  ঋদ্ধ্যা॒  অথো॒  রঘী॑যাগ্ ম্স -স্সুব॒র্গং -
লোঁ॒কম॑যা॒মেতি॑  ॥  31 ॥
(সু॒ব॒র্গং  – প॑ঞ্চা॒শত্ ) (অ . 9)



ব্র॒হ্ম॒বা॒দিনো॑  বদন্ত্যতিরা॒ত্রঃ  প॑র॒মো
য॑জ্ঞক্রতূ॒না -ঙ্কস্মা॒ -ত্ত -ম্প্র॑থ॒মমুপ॑
য॒ন্তীত্যে॒তদ্বা  অ॑গ্নিষ্টো॒ম -ম্প্র॑থ॒মমুপ॑
য॒ন্ত্যথো॒ক্থ্য॑মথ॑  ষোড॒শিন॒ -মথা॑তিরা॒ত্র -
ম॑নুপূ॒র্বমে॒বৈত -দ্য॑জ্ঞক্র॒তূনু॒পেত্য॒
তানা॒লভ্য॑  পরি॒গৃহ্য॒  সোম॑মে॒বৈত -ত্পিব॑ন্ত
আসতে॒  জ্যোতি॑ষ্টোম -ম্প্রথ॒মমুপ॑  যন্তি॒
জ্যোতি॑ষ্টোমো॒  বৈ  স্তোমা॑না॒ -ম্মুখ॑ -ম্মুখ॒ত
এ॒ব  স্তোমা॒ -ন্প্র  যু॑ঞ্জতে॒  তে  [ ] 32

সগ্গ্ স্তু॑তা  বি॒রাজ॑ম॒ভি  স -ম্প॑দ্যন্তে॒  দ্বে
চর্চা॒বতি॑  রিচ্যেতে॒  এক॑যা॒  গৌরতি॑রিক্ত॒
এক॒যা -ঽঽযু॑রূ॒ন -স্সু॑ব॒র্গো  বৈ  লো॒কো
জ্যোতি॒রূর্গ্ -বি॒রাট্ -থ্সু॑ব॒র্গমে॒ব  তেন॑
লো॒কং -যঁ॑ন্তি  রথন্ত॒র -ন্দিবা॒  ভব॑তি  রথন্ত॒র -
ন্নক্ত॒মিত্যা॑হু -র্ব্রহ্মবা॒দিনঃ॒  কেন॒
তদজা॒মীতি॑  সৌভ॒র -ন্তৃ॑তীযসব॒নে  ব্র॑হ্মসা॒ম -
ম্বৃ॒হ -ত্তন্ম॑দ্ধ্য॒তো  দ॑ধতি॒  বিধৃ॑ত্যৈ॒
তেনাজা॑মি  ॥  33 ॥
(ত  – একা॒ন্নপ॑ঞ্চা॒শচ্চ॑ ) (অ . 10)

জ্যোতি॑ষ্টোম -ম্প্রথ॒মমুপ॑  যন্ত্য॒স্মিন্নে॒ব
তেন॑  লো॒কে  প্রতি॑  তিষ্ঠন্তি॒  গোষ্টো॑ম -
ন্দ্বি॒তীয॒মুপ॑  যন্ত্য॒ন্তরি॑ক্ষ  এ॒ব  তেন॒
প্রতি॑  তিষ্ঠ॒ন্ত্যাযু॑ষ্টোম -ন্তৃ॒তীয॒মুপ॑
যন্ত্য॒মুষ্মি॑ন্নে॒ব  তেন॑  লো॒কে  প্রতি॑
তিষ্ঠন্তী॒যং -বাঁব  জ্যোতি॑র॒ন্তরি॑ক্ষ॒ -
ঙ্গৌর॒সাবাযু॒ -র্যদে॒তান্ -থ্স্তোমা॑ -
নুপ॒যন্ত্যে॒ষ্বে॑ব  তল্লো॒কেষু॑  স॒ত্রিণঃ॑
প্রতি॒  তিষ্ঠ॑ন্তো  যন্তি॒  তে  সগ্গ্ স্তু॑তা
বি॒রাজ॑ - [বি॒রাজ᳚ম্ , অ॒ভি  সম্প॑দ্যন্তে॒  দ্বে ] 34

-ম॒ভি  সম্প॑দ্যন্তে॒  দ্বে  চর্চা॒বতি॑  রিচ্যেতে॒
এক॑যা॒  গৌরতি॑রিক্ত॒  এক॒যা -ঽঽযু॑রূ॒ন -
স্সু॑ব॒র্গো  বৈ  লো॒কো  জ্যোতি॒রূর্গ্ -
বি॒রাডূর্জ॑ -মে॒বাব॑  রুন্ধতে॒  তে  ন  ক্ষু॒ধা
ঽঽর্তি॒মার্চ্ছ॒ন্ত্যক্ষো॑ধুকা  ভবন্তি॒  ক্ষু -
থ্স॑বান্ধা  ইব॒  হি  স॒ত্রিণো᳚
ঽগ্নিষ্টো॒মাব॒ভিতঃ॑  প্র॒ধী  তাবু॒ক্থ্যা॑
মদ্ধ্যে॒  নভ্য॒ -ন্ত -ত্তদে॒ত -ত্প॑রি॒য -
দ্দে॑বচ॒ক্রং -যঁদে॒তেন॑  [-যঁদে॒তেন॑ , ষ॒ড॒হেন॒



যন্তি॑ ] 35

ষড॒হেন॒  যন্তি॑  দেবচ॒ক্রমে॒ব
স॒মারো॑হ॒ন্ত্যরি॑ষ্ট্যৈ॒  তে  স্ব॒স্তি
সম॑শ্ঞুবতে  ষড॒হেন॑  যন্তি॒  ষড্বা  ঋ॒তব॑
ঋ॒তুষ্বে॒ব  প্রতি॑  তিষ্ঠন্ত্যুভ॒যতো᳚  জ্যোতিষা
যন্ত্যুভ॒যত॑  এ॒ব  সু॑ব॒র্গে  লো॒কে
প্র॑তি॒তিষ্ঠ॑ন্তো  যন্তি॒  দ্বৌ  ষ॑ড॒হৌ
ভ॑বত॒স্তানি॒  দ্বাদ॒শাহা॑নি॒  স -ম্প॑দ্যন্তে
দ্বাদ॒শো  বৈ  পুরু॑ষো॒  দ্বে  স॒ক্থ্যৌ᳚  দ্বৌ  বা॒হূ
আ॒ত্মা  চ॒  শির॑শ্চ  চ॒ত্বার্যঙ্গা॑নি॒  স্তনৌ᳚
দ্বাদ॒শৌ  [ ] 36

ত -ত্পুরু॑ষ॒মনু॑  প॒র্যাব॑র্তন্তে॒  ত্রয॑ -
ষ্ষড॒হা  ভ॑বন্তি॒  তান্য॒ষ্টাদ॒শাহা॑নি॒  স -
ম্প॑দ্যন্তে॒  নবা॒ন্যানি॒  নবা॒ন্যানি॒  নব॒  বৈ
পুরু॑ষে  প্রা॒ণাস্ত -ত্প্রা॒ণাননু॑
প॒র্যাব॑র্তন্তে  চ॒ত্বার॑ -ষ্ষড॒হা  ভ॑বন্তি॒
তানি॒  চতু॑র্বিগ্ ম্শতি॒রহা॑নি॒  স -ম্প॑দ্যন্তে॒
চতু॑র্বিগ্ ম্শতিরর্ধমা॒সা -স্সং॑ বঁথ্স॒রস্ত -
থ্সং॑ বঁথ্স॒রমনু॑  প॒র্যাব॑র্ত॒ন্তে
ঽপ্র॑তিষ্ঠিত -স্সং বঁথ্স॒র  ইতি॒  খলু॒  বা
আ॑হু॒র্বর্ ষী॑যা -ন্প্রতি॒ষ্ঠাযা॒
ইত্যে॒তাব॒দ্বৈ  সং॑ বঁথ্স॒রস্য॒  ব্রাহ্ম॑ণং॒ -
যাঁব॑ন্মা॒সো  মা॒সিমা᳚স্যে॒ব
প্র॑তি॒তিষ্ঠ॑ন্তো  যন্তি  ॥  37 ॥
(বি॒রাজ॑  – মে॒তেন॑  – দ্বাদ॒শা  – বে॒তাব॒দ্বা  –
অ॒ষ্টৌ  চ॑ ) (অ . 11)

মে॒ষস্ত্বা॑  পচ॒তৈর॑বতু॒  লোহি॑তগ্রীব॒ -শ্ছাগৈ᳚ -
শ্শল্ম॒লির্বৃদ্ধ্যা॑  প॒র্ণো  ব্রহ্ম॑ণা
প্ল॒ক্ষো  মেধে॑ন  ন্য॒গ্রোধ॑শ্চম॒সৈরু॑দু॒বংর॑
ঊ॒র্জা  গা॑য॒ত্রী  ছন্দো॑ভিস্ত্রি॒বৃ -
থ্স্তোমৈ॒রব॑ন্তী॒ -স্স্থাব॑ন্তীস্ত্বা -ঽবন্তু
প্রি॒য -ন্ত্বা᳚  প্রি॒যাণাং॒ -বঁর্ 
ষি॑ষ্ঠ॒মাপ্যা॑না -ন্নিধী॒না -ন্ত্বা॑
নিধি॒পতিগ্ ম্॑  হবামহে  বসো  মম  ॥  38 ॥
(মে॒ষঃ  – ষ -ট্ত্রিগ্ ম্॑শত্ ) (অ . 12)

কূপ্যা᳚ভ্য॒ -স্স্বাহা॒  কূল্যা᳚ভ্য॒ -স্স্বাহা॑
বিক॒র্যা᳚ভ্য॒ -স্স্বাহা॑  ঽব॒ট্যা᳚ভ্য॒ -



স্স্বাহা॒  খন্যা᳚ভ্য॒ -স্স্বাহা॒  হ্রদ্যা᳚ভ্য॒ -
স্স্বাহা॒  সূদ্যা᳚ভ্য॒ -স্স্বাহা॑  সর॒স্যা᳚ভ্য॒ -
স্স্বাহা॑  বৈশ॒ন্তীভ্য॒ -স্স্বাহা॑
পল্ব॒ল্যা᳚ভ্য॒ -স্স্বাহা॒  বর্ ষ্যা᳚ভ্য॒ -
স্স্বাহা॑  ঽব॒র্ ষ্যাভ্য॒ -স্স্বাহা᳚
হ্রা॒দুনী᳚ভ্য॒ -স্স্বাহা॒  পৃষ্বা᳚ভ্য॒ -
স্স্বাহা॒  স্যন্দ॑মানাভ্য॒ -স্স্বাহা᳚
স্থাব॒রাভ্য॒ -স্স্বাহা॑  নাদে॒যীভ্য॒ -স্স্বাহা॑
সৈন্ধ॒বীভ্য॒ -স্স্বাহা॑  সমু॒দ্রিযা᳚ভ্য॒ -
স্স্বাহা॒  সর্বা᳚ভ্য॒ -স্স্বাহা᳚  ॥  39 ॥
(কূপ্যা᳚ভ্য  – শ্চত্বারি॒গ্ ম্॒শত্ ) (অ . 13)

অ॒দ্ভ্য -স্স্বাহা॒  বহ॑ন্তীভ্য॒ -স্স্বাহা॑
পরি॒বহ॑ন্তীভ্য॒ -স্স্বাহা॑  সম॒ন্তং -
বঁহ॑ন্তীভ্য॒ -স্স্বাহা॒  শীঘ্রং॒ -বঁহ॑ন্তীভ্য॒ -
স্স্বাহা॒  শীভং॒ -বঁহ॑ন্তীভ্য॒ -স্স্বাহো॒গ্রং -
বঁহ॑ন্তীভ্য॒ -স্স্বাহা॑  ভী॒মং -বঁহ॑ন্তীভ্য॒ -
স্স্বাহা -ঽম্ভো᳚ভ্য॒ -স্স্বাহা॒  নভো᳚ভ্য॒ -
স্স্বাহা॒  মহো᳚ভ্য॒ -স্স্বাহা॒  সর্ব॑স্মৈ॒
স্বাহা᳚  ॥  40 ॥
(অ॒দ্ভ্য  – একা॒ন্নত্রি॒গ্ ম্॒শত্ ) (অ . 14)

যো  অর্ব॑ন্ত॒ -ঞ্জিঘাগ্ ম্॑সতি॒  তম॒ভ্য॑মীতি॒
বরু॑ণঃ  ॥  প॒রো  মর্তঃ॑  প॒র -শ্শ্বা  ॥  অ॒হ -ঞ্চ॒  ত্ব -
ঞ্চ॑  বৃত্রহ॒ন্ থ্স -ম্ব॑ভূব  স॒নিভ্য॒  আ  ।
অ॒রা॒তী॒বা  চি॑দদ্রি॒বো -ঽনু॑  নৌ  শূর  মগ্ ম্সতৈ
ভ॒দ্রা  ইন্দ্র॑স্য  রা॒তযঃ॑  ॥  অ॒ভি  ক্রত্বে᳚ন্দ্র
ভূ॒রধ॒  জ্মন্ন  তে॑  বিব্যম্মহি॒মান॒গ্ ম্॒  রজাগ্ 
ম্॑সি  ।  স্বেনা॒  হি  বৃ॒ত্রগ্ ম্  শব॑সা  জ॒ঘন্থ॒  ন
শত্রু॒রন্তং॑ -বিঁবিদ -দ্যু॒ধা  তে᳚  ॥  41 ॥
(বি॒বি॒দ॒ -দ্ - দ্বে  চ॑ ) (অ . 15)

নমো॒  রাজ্ঞে॒  নমো॒  বরু॑ণায॒  নমো -ঽশ্বা॑য॒  নমঃ॑
প্র॒জাপ॑তযে॒  নমো -ঽধি॑পত॒যে
ঽধি॑পতির॒স্যধি॑পতি -ম্মা  কু॒র্বধি॑পতির॒হ -
ম্প্র॒জানা᳚ -ম্ভূযাস॒ -ম্মা -ন্ধে॑হি॒  মযি॑
ধেহ্যু॒পাকৃ॑তায॒  স্বাহা  ঽঽল॑ব্ধায॒  স্বাহা॑
হু॒তায॒  স্বাহা᳚  ॥  42 ॥
(নম॒  – একা॒ন্ন  ত্রি॒গ্ ম্॒শত্ ) (অ . 16)



ম॒যো॒ভূর্বাতো॑  অ॒ভি  বা॑তূ॒স্রা
ঊর্জ॑স্বতী॒রোষ॑ধী॒রা  রি॑শন্তাম্  ।
পীব॑স্বতীর্জী॒বধ॑ন্যাঃ  পিবন্ত্বব॒সায॑
প॒দ্বতে॑  রুদ্র  মৃড  ॥  যা -স্সরূ॑পা॒  বিরূ॑পা॒
এক॑রূপা॒  যাসা॑ম॒গ্নিরিষ্ট্যা॒  নামা॑নি॒  বেদ॑  ।
যা  অঙ্গি॑রস॒স্তপ॑সে॒হ  চ॒ক্রুস্তাভ্যঃ॑
পর্জন্য॒  মহি॒  শর্ম॑  যচ্ছ  ॥  যা  দে॒বেষু॑
ত॒নুব॒মৈর॑যন্ত॒  যাসা॒গ্ ম্॒  সোমো॒  বিশ্বা॑
রূ॒পাণি॒  বেদ॑  ।  তা  অ॒স্মভ্য॒ -ম্পয॑সা॒
পিন্ব॑মানাঃ  প্র॒জাব॑তীরিন্দ্র  [ ] 43

গো॒ষ্ঠে  রি॑রীহি  ॥  প্র॒জাপ॑তি॒র্মহ্য॑মে॒তা
ররা॑ণো॒  বিশ্বৈ᳚র্দে॒বৈঃ  পি॒তৃভি॑ -স্সং 
বিঁদা॒নঃ  ।  শি॒বা -স্স॒তীরুপ॑  নো  গো॒ষ্ঠমা -
ঽক॒স্তাসাং᳚ -বঁ॒য -ম্প্র॒জযা॒  সগ্ ম্  স॑দেম  ॥  ই॒হ
ধৃতি॒ -স্স্বাহে॒হ  বিধৃ॑তি॒ -স্স্বাহে॒হ  রন্তি॒ -
স্স্বাহে॒হ  রম॑তি॒ -স্স্বাহা॑  ম॒হীমূ॒  ষু 1
সু॒ত্রামা॑ণং 2 ॥  44 ॥
(ই॒ন্দ্রা॒  – ষ্টাত্রিগ্ ম্॑শচ্চ ) (অ . 17)

কিগ্গ্  স্বি॑দাসী -ত্পূ॒র্বচি॑ত্তিঃ॒  কিগ্গ্ 
স্বি॑দাসী -দ্বৃ॒হদ্বযঃ॑  ।  কিগ্গ্  স্বি॑দাসী -
ত্পিশঙ্গি॒লা  কিগ্গ্  স্বি॑দাসী -ত্পিলিপ্পি॒লা  ॥
দ্যৌরা॑সী -ত্পূ॒র্বচি॑ত্তি॒রশ্ব॑  আসী -
দ্বৃ॒হদ্বযঃ॑  ।  রাত্রি॑রাসী -ত্পিশঙ্গি॒লা
ঽবি॑রাসী -ত্পিলিপ্পি॒লা  ॥  ক -স্স্বি॑দেকা॒কী
চ॑রতি॒  ক  উ॑  স্বিজ্জাযতে॒  পুনঃ॑  ।  কিগ্গ্ 
স্বি॑দ্ধি॒মস্য॑  ভেষ॒জ -ঙ্কিগ্গ্  স্বি॑দা॒বপ॑ন -
ম্ম॒হত্  ॥  সূর্য॑  একা॒কী  চ॑রতি  [ ] 45

চ॒ন্দ্রমা॑  জাযতে॒  পুনঃ॑  ।  অ॒গ্নির্ -হি॒মস্য॑
ভেষ॒জ -ম্ভূমি॑রা॒বপ॑ন -ম্ম॒হত্  ॥  পৃ॒চ্ছামি॑
ত্বা॒  পর॒মন্ত॑ -ম্পৃথি॒ব্যাঃ  পৃ॒চ্ছামি॑  ত্বা॒
ভুব॑নস্য॒  নাভি᳚ম্  ।  পৃ॒চ্ছামি॑  ত্বা॒  বৃষ্ণো॒
অশ্ব॑স্য॒  রেতঃ॑  পৃ॒চ্ছামি॑  বা॒চঃ  প॑র॒মং -
ব্যোঁ॑ম  ॥  বেদি॑মাহুঃ॒  পর॒মন্ত॑ -ম্পৃথি॒ব্যা
য॒জ্ঞমা॑হু॒  র্ভুব॑নস্য॒  নাভি᳚ম্  ।
সোম॑মাহু॒র্বৃষ্ণো॒  অশ্ব॑স্য॒  রেতো॒  ব্রহ্মৈ॒ব
বা॒চঃ  প॑র॒মং -ব্যোঁ॑ম  ॥  46 ॥
(সূর্য॑  একা॒কী  চ॑রতি॒  – ষট্চ॑ত্বারিগ্ ম্শচ্চ
) (অ . 18)



অবেং॒  অবাং॒ল্যম্বি॑কে॒  ন  মা॑  নযতি॒  কশ্চ॒ন  ।
স॒সস্ত্য॑শ্ব॒কঃ  ॥  সুভ॑গে॒  কাম্পী॑লবাসিনি
সুব॒র্গে  লো॒কে  স -ম্প্রোর্ণ্বা॑থাম্  ।  আ -
ঽহম॑জানি  গর্ভ॒ধমা  ত্বম॑জাসি  গর্ভ॒ধম্  ॥  তৌ  স॒হ
চ॒তুরঃ॑  প॒দ -স্স -ম্প্র  সা॑রযাবহৈ  ॥  বৃষা॑  বাগ্ ম্
রেতো॒ধা  রেতো॑  দধা॒তূ -থ্স॒ক্থ্যো᳚র্গৃ॒দ -
ন্ধে᳚হ্য॒ঞ্জিমুদ॑ঞ্জি॒মন্ব॑জ  ।  য -স্স্ত্রী॒ণা -
ঞ্জী॑ব॒ভোজ॑নো॒  য  আ॑সা - [য  আ॑সাম্ , বি॒ল॒ধাব॑নঃ  । ] 47

-ম্বিল॒ধাব॑নঃ  ।  প্রি॒য -স্স্ত্রী॒ণাম॑পী॒চ্যঃ॑  ॥
য  আ॑সা -ঙ্কৃ॒ষ্ণে  লক্ষ্ম॑ণি॒  সর্দি॑গৃদি -
ম্প॒রাব॑ধীত্  ॥  অবেং॒  অবাং॒ল্যম্বি॑কে॒  ন  মা॑
যভতি॒  কশ্চ॒ন  ।  স॒সস্ত্য॑শ্ব॒কঃ  ॥  ঊ॒র্ধ্বা -
মে॑না॒মুচ্ছ্র॑যতা -দ্বেণুভা॒র -ঙ্গি॒রাবি॑ব  ।
অথা᳚স্যা॒  মদ্ধ্য॑মেধতাগ্ ম্  শী॒তে  বাতে॑
পু॒নন্নি॑ব  ॥  অবেং॒  অবাং॒ল্যম্বি॑কে॒  ন  মা॑  যভতি॒
কশ্চ॒ন  ।  স॒সস্ত্য॑শ্ব॒কঃ  ॥  যদ্ধ॑রি॒ণী
যব॒মত্তি॒  ন  [ ] 48

পু॒ষ্ট -ম্প॒শু  ম॑ন্যতে  ।  শূ॒দ্রা  যদর্য॑জারা॒  ন
পোষা॑য  ধনাযতি  ॥  অবেং॒  অবাং॒ল্যম্বি॑কে॒  ন  মা॑
যভতি॒  কশ্চ॒ন  ।  স॒সস্ত্য॑শ্ব॒কঃ  ॥  ই॒যং -যঁ॒কা
শ॑কুন্তি॒কা  ঽঽহল॒মিতি॒  সর্প॑তি  ।  আহ॑ত -ঙ্গ॒ভে
পসো॒  নি  জ॑ল্গুলীতি॒  ধাণি॑কা  ॥  অবেং॒
অবাং॒ল্যম্বি॑কে॒  ন  মা॑  যভতি॒  কশ্চ॒ন  ।
স॒সস্ত্য॑শ্ব॒কঃ  ॥  মা॒তা  চ॑  তে  পি॒তা  চ॒  তে -ঽগ্রং॑
-বৃঁ॒ক্ষস্য॑  রোহতঃ  ।  49

প্র  সু॑লা॒মীতি॑  তে  পি॒তা  গ॒ভে  মু॒ষ্টিম॑তগ্ 
ম্সযত্  ॥  দ॒ধি॒ক্রাব্ .ণ্ণো॑  অকারিষ -
ঞ্জি॒ষ্ণোরশ্ব॑স্য  বা॒জিনঃ॑  ।  সুর॒ভি  নো॒  মুখা॑
কর॒ -ত্প্রণ॒  আযূগ্ ম্॑ষি  তারিষত্  ॥  আপো॒  হি  ষ্ঠা
ম॑যো॒ভুব॒স্তা  ন॑  ঊ॒র্জে  দ॑ধাতন  ।  ম॒হেরণা॑য॒
চক্ষ॑সে  ॥  যো  ব॑ -শ্শি॒বত॑মো॒  রস॒স্তস্য॑
ভাজযতে॒হ  নঃ॑  ।  উ॒শ॒তীরি॑ব  মা॒তরঃ॑  ॥  তস্মা॒  অর॑ -
ঙ্গমাম  বো॒  যস্য॒  ক্ষযা॑য॒  জিন্ব॑থ  ।  আপো॑
জ॒নয॑থা  চ  নঃ  ॥  50 ॥
(আ॒সা॒  – মত্তি॒  ন  – রো॑হতো॒  – জিন্ব॑থ  –
চ॒ত্বারি॑  চ ) (অ . 19)



ভূর্ভুব॒ -স্সুব॒র্বস॑বস্ত্বা  ঽঞ্জন্তু
গায॒ত্রেণ॒  ছন্দ॑সা  রু॒দ্রাস্ত্বা᳚  ঽঞ্জন্তু॒
ত্রৈষ্টু॑ভেন॒  ছন্দ॑সা , ঽঽদি॒ত্যাস্ত্বা᳚ -
ঽঞ্জন্তু॒  জাগ॑তেন॒  ছন্দ॑সা॒  য -দ্বাতো॑  অ॒পো
অগ॑ম॒দিন্দ্র॑স্য  ত॒নুব॑ -ম্প্রি॒যাম্  ।  এ॒তগ্গ্ 
স্তো॑তরে॒তেন॑  প॒থা  পুন॒রশ্ব॒মা  ব॑র্তযাসি  নঃ  ॥
লাজী (3)-ঞ্ছাচী (3)ন্  যশো॑  ম॒মা (4) ।  য॒ব্যাযৈ॑
গ॒ব্যাযা॑  এ॒ত -দ্দে॑বা॒
অন্ন॑মত্তৈ॒তদন্ন॑মদ্ধি  প্রজাপতে  ॥
যু॒ঞ্জন্তি॑  ব্র॒দ্ধ্ন -ম॑রু॒ষ -ঞ্চর॑ন্ত॒ -ম্পরি॑
ত॒স্থুষঃ॑  ।  রোচ॑ন্তে  রোচ॒না  দি॒বি  ॥
যু॒ঞ্জন্ত্য॑স্য॒  কাম্যা॒  হরী॒  বিপ॑ক্ষসা॒  রথে᳚
।  শোণা॑  ধৃ॒ষ্ণূ  নৃ॒বাহ॑সা  ॥  কে॒তু -
ঙ্কৃ॒ণ্বন্ন॑কে॒তবে॒  পেশো॑  মর্যা  অপে॒শসে᳚  ।
সমু॒ষদ্ভি॑রজাযথাঃ  ॥  51 ॥
(ব্র॒দ্ধ্নং  – পঞ্চ॑বিগ্ ম্শতিশ্চ ) (অ . 20)

প্রা॒ণায॒  স্বাহা᳚  ব্যা॒নায॒  স্বাহা॑  ঽপা॒নায॒
স্বাহা॒  স্নাব॑ভ্য॒ -স্স্বাহা॑  সন্তা॒নেভ্য॒ -
স্স্বাহা॒  পরি॑সন্তানেভ্য॒ -স্স্বাহা॒
পর্ব॑ভ্য॒ -স্স্বাহা॑  স॒ধান্নে᳚ভ্য॒ -স্স্বাহা॒
শরী॑রেভ্য॒ -স্স্বাহা॑  য॒জ্ঞায॒  স্বাহা॒
দক্ষি॑ণাভ্য॒ -স্স্বাহা॑  সুব॒র্গায॒  স্বাহা॑
লো॒কায॒  স্বাহা॒  সর্ব॑স্মৈ॒  স্বাহা᳚  ॥  52 ॥
(প্রা॒ণাযা॒  – ষ্টাবিগ্ ম্॑শতিঃ ) (অ . 21)

সি॒তায॒  স্বাহা  ঽসি॑তায॒  স্বাহা॒  ঽভিহি॑তায॒
স্বাহা  ঽন॑ভিহিতায॒  স্বাহা॑  যু॒ক্তায॒  স্বাহা
ঽযু॑ক্তায॒  স্বাহা॒  সুযু॑ক্তায॒  স্বাহো  -
দ্যু॑ক্তায॒  স্বাহা॒  বিমু॑ক্তায॒  স্বাহা॒
প্রমু॑ক্তায॒  স্বাহা॒  বঞ্চ॑তে॒  স্বাহা॑
পরি॒বঞ্চ॑তে॒  স্বাহা॑  সং॒ বঁঞ্চ॑তে॒  স্বাহা॑
ঽনু॒বঞ্চ॑তে॒  স্বাহো॒ –দ্বঞ্চ॑তে॒  স্বাহা॑  য॒তে
স্বাহা॒  ধাব॑তে॒  স্বাহা॒  তিষ্ঠ॑তে॒  স্বাহা॒
সর্ব॑স্মৈ॒  স্বাহা᳚  ॥  53 ॥
(সি॒তাযা॒  – ষ্টাত্রিগ্ ম্॑শত্ ) (অ . 22)

(বৃহ॒স্পতি॒ -শ্শ্র –দ্য॒থা  বা  – ঋ॒ক্ষা  বৈ  –
প্র॒জাপ॑তি॒র্যেন॑যেন॒  – দ্বে  বাব  দে॑বস॒ত্রে  –
আ॑দি॒ত্যা  অ॑কামযন্ত  সুব॒র্গং  – বঁসি॑ষ্ঠঃ  – সং 
বঁথ্স॒রায॑  -সুর্ব॒র্গং -যেঁ  স॒ত্রং  –



ব্র॑হ্মবা॒দিনো॑ -ঽতিরা॒ত্রো  – জ্যোতি॑ষ্টোমং  –
মে॒ষঃ  – কূপ্যা᳚ভ্যো॒  – ঽদ্ভ্যো  – যো  – নমো॑  – মযো॒ভূঃ
– কিগ্গ্  স্বি॒দ  – ম্বে॒  – ভূঃ  – প্রা॒ণায॑  – সি॒তায॒  –
দ্বাবিগ্ ম্॑শতিঃ )

(বৃহ॒স্পতিঃ॒  – প্রতি॑  তিষ্ঠন্তি॒  – বৈ
দ॑শরা॒ত্রেণ॑  – সুব॒র্গং  – যোঁ  অর্ব॑ন্তং॒  – ভূ  –
স্ত্রিপ॑ঞ্চা॒শত্ )

(বৃহ॒স্পতি॒ , স্সর্ব॑স্মৈ॒  স্বাহা᳚ )

॥  হরিঃ॑  ওম্  ॥

॥  কৃষ্ণ  যজুর্বেদীয  তৈত্তিরীয  সংহিতাযাং
সপ্তমকাণ্ডে  চতুর্থঃ  প্রশ্ন -স্সমাপ্তঃ  ॥

